З  А  П  И  С  Н  И  К
од 38-таседница на Советот на ОпштинаАеродром, одржана на 31.01.2024 година  со почеток во 16:30 часот, во просториите на ОпштинаАеродром
Присутни:
	1. Дејан Митески
	17.Сузана Делева

	2. Милка Тримчевска
	18.Томче Ѓуровски

	3. Стефан Синадиновски
	19. Љупчо Недески

	4. Љупчо Ацковски
	20. Даниел Самарџиски

	5. Сузана Павловска
	21. Александра Петковска Николовска

	6. Оливер Миланов
	22. Миле Климоски

	7. Антонио Петковски
	23. Дарко Масларковски

	8. Маријана Столевска Тасиќ
	24. Горан Костовски

	9. Станислав Николовски
	25. СањаНесторовскаЛазарова

	10.Лидија Стаменкова
	26. ДејанРистовски

	11.Бошко Петковски
	27. Благица Сековска

	12Валерија Анастасова
	

	13. Васе Канзуров

	14. Елена Мургоска Митреска

	15. Милутин Ристески

	16. Вангелина Мојаноска


	
Присутни се и претставници од општинската администрација.
Претседателот Дејан Митески, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советоти Советот може полноважно да одлучува.Претседателот извести дека на седницата Советникот Миле Климоски и Сања Несторовска се приклучени он-лајн
	
Претседателот отвори расправа по однос на Записникот на 35-та седница на Советот.
Бидејќи никојне побара збор Претседателот го стави на гласање Записникот.
ГЛАСАА: ЗА – 21 советници         ПРОТИВ –нема        ВОЗДРЖАНИ- нема
Се констатира дека записникот е усвоен. 

Претседателот отвори расправа по однос на Записникот од продолжението на 35-та седница на Советот.
Бидејќи никој не побара збор Претседателот го стави на гласање Записникот.
ГЛАСАА: ЗА – 24 советници         ПРОТИВ –нема        ВОЗДРЖАНИ- нема
Се констатира дека записникот е усвоен. 

Претседателот отвори расправа по однос на Записникот на 36-та седница на Советот.
Бидејќи никој не побара збор Претседателот го стави на гласање Записникот.
ГЛАСАА: ЗА – 23 советници         ПРОТИВ –нема        ВОЗДРЖАНИ- нема
Се констатира дека записникот е усвоен. 

Претседателот извести дека се доставени предлог точки за дополнување на дневниот ред 

Од страна на Градоначалникот:
1.Предлог-одлука за донесување на измена и дополна на Детален урбанистички план за градска четврт И11, БЛОК 11.12, Општина Аеродром со плански период (2021-2026) површина на опфатот (2.355xa)
2.Предлог-програма за измена и дополна на Програма за јавни работи на територија на општина Аеродром за периодот на 2024 година
3.Предлог-одлука за давање на трајно користење на движни ствари на Јавното претпријатие за комунални дејности на Општина Аеродром
4.Предлог-одлука за давање спонзорство на Здружение за развој и иновации за поздрав живот АЕРОЛА Скопје за 2024 година
5.Предлог-одлука за давање спонзорство на Друштво за спортски дејности Кошаркарски клуб МЗТ Скопје Аеродром АД Скопје за 2024 година
6.Предлог-одлука за давање спонзорство на Општински сојуз на училишен спорт Аеродром Скопје за 2024 година


Претседателот отвори расправа по однос на предлозите. 
Бидејќи никој не се јави за збор Претседателот на Совет го заклучи  претресот  и го стави на гласање предлогот за дополнување на дневниот ред со точката Предлог-одлука за донесување на измена и дополна на Детален урбанистички план за градска четврт И11, БЛОК 11.12, Општина Аеродром со плански период (2021-2026) површина на опфатот (2.355xa)
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека предлогот е усвоен

Предлог-програма за измена и дополна на Програма за јавни работи на територија на општина Аеродром за периодот на 2024 година
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека предлогот е усвоен


Предлог-одлука за давање на трајно користење на движни ствари на Јавното претпријатие за комунални дејности на Општина Аеродром
ГЛАСАА: ЗА – 16 советници         ПРОТИВ – нема         ВОЗДРЖАНИ- нема
Се констатира дека предлогот е усвоен

Предлог-одлука за давање спонзорство на Здружение за развој и иновации за поздрав живот АЕРОЛА Скопје за 2024 година
ГЛАСАА: ЗА – 16 советници         ПРОТИВ – нема         ВОЗДРЖАНИ- нема
Се констатира дека предлогот е усвоен



Предлог-одлука за давање спонзорство на Друштво за спортски дејности Кошаркарски клуб МЗТ Скопје Аеродром АД Скопје за 2024 година
ГЛАСАА: ЗА – 16 советници         ПРОТИВ – нема         ВОЗДРЖАНИ- нема
Се констатира дека предлогот е усвоен

Предлог-одлука за давање спонзорство на Општински сојуз на училишен спорт Аеродром Скопје за 2024 година
ГЛАСАА: ЗА – 16 советници         ПРОТИВ – нема         ВОЗДРЖАНИ- нема
Се констатира дека предлогот е усвоен

Претседателот го стави ва гласање дневниот ред со дополнувањето
Бидејќи никој не побара збор Претседателот го стави на гласање дневниот ред со дополнувањето
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека дневниот ред за 38-та седница е усвоен 

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред а пред точката советнички прашања.
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
            Се констатира дека предлогот е усвоен 

Се премина на точките од дневниот ред

1-ва точка-Предлог-одлука за давање согласност на Одлука за донесување на Програма за одржување на јавна чистота и зеленилото на јавните површини на територијата на Општина Аеродром за 2024 година на Јавното Претпријатие за стопанисување на јавно осветлување на општина Аеродром

Претседателот на Совет Дејан Митески извести дека се менува насловот на точката и истата ќе гласи Предлог-одлука за давање согласност на Одлука за донесување на Програма за одржување на јавна чистота и зеленилото на јавните површини на територијата на Општина Аеродром за 2024 година на Јавното Претпријатие за комунални дејности на општина Аеродром

Советникот Дејан Ристовски се јави за збор и напомена дека на минатата седница Советот изгласал Предлог-одлука за вработување на 120 сезонски работници.Советникот постави прашање до Директорот и до Градоначалникот
дали целта на оваа операција е да се донесе надворешна фирма ако не се пријават доволен број на работници и да се земе тендер за одржување на јавни зелени површини и одржување на хигиената на јавни површини и други комунални услуги.

Директорот на Јавното Претпријатие за комунални дејности Благоја Ѓорѓиевски одговори дека веќе има објавено оглас за пријавување и се пријавени 100 луѓе. Директорот напомена дека со новите договори во Јавното Претпријатие платата се покачува, се запазува минималецот и од 01.02 ќе имаат други плати. Исто така Директорот на Јавното Претпријатие напомена дека се планира и делумно вработување со измена на систематизацијата
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
            Се констатира дека Одлукатае усвоена.

2-ра точка-Предлог-Одлука за измена на распоредот на средствата во Буџетот на ОА за 2024 година
ГЛАСАА: ЗА – 16 советници         ПРОТИВ –нема ВОЗДРЖАНИ- нема
            Се констатира дека Одлуката е усвоена

3-та точка-Предлог-Одлука за проширување на средствата во Буџетот на ОА за 2024 година
ГЛАСАА: ЗА – 16советници         ПРОТИВ – нема        ВОЗДРЖАНИ- нема
Се констатира дека  Одлуката е усвоена 

4-та точка–.Предлог-заклучок за усвојување на Извештај за извршување на одлуките донесени од страна на Советот на Општина Аеродром, за период од 01.04.2023 година до 31.07.2023 година
Претседателот на Совет Дејан Митески апелираше побрзо да се доставуваат овие Извештаи за да не се носат Избештаи од минатата година
 ГЛАСАА: ЗА – 21советници         ПРОТИВ – нема       ВОЗДРЖАНИ- нема
Се констатира дека Заклуокоте усвоен

5-та точка од дневниот ред –Предлог-програма за работа на Советот за период Јануари-Декември 2024 година
Претставник од комисијата за мандатни и имунитетни прашања, избори и именувања Милка Тримчевска се произнесе по однос на точката и напомена дека на комисијата беше разгледана Предлог-одлуката за работа на Советот во периодот Јануари-Декември 2024 година каде што е усвоена и предлагаат на Советот да ја усвои истата.
 ГЛАСАА: ЗА – 22 советници         ПРОТИВ – нема               ВОЗДРЖАНИ- нема
Се констатира дека Програмата е усвоена.

6-та точка –Предлог-одлука за давање на трајно користење на движни ствари-торби за селекција на отпад од пакување
ГЛАСАА: ЗА – 22 советници         ПРОТИВ –нема   ВОЗДРЖАНИ- нема
Се констатира дека Одлуката е усвоена.

7-ма точка  - Предлог-одлука за потврдување на резервирани средства за надомест во постапка за експропријација за 2024 година
ГЛАСАА: ЗА – 22 советници         ПРОТИВ –нема ВОЗДРЖАНИ- нема
Се констатира дека Одлуката е усвоена.


8-ма  точка- Предлог-одлука за избор на најповоллна понуда во постапка за доделување на договор за воспоставување на јавно приватно партнерство, за спортски објект- фудбалско игралиште во сопственост на општина Аеродром
Советникот Дарко Масларковски се јави за збор и праша на колку време го отстапуваме фудбалското игралиштето и  побара од администрацијата да му се одговори на колку време е потпишан договорот и што добиваме од ова Јавно приватно партнерство.
Претставник од Општинската администрација Зоран Крстаноски одговори декане станува збор за никакво отуѓување, се работи за 12 годишен период на користење кој што се дава на приватниот партнер и Општината ја задржува сопственоста на фудбалското игралиште. Претставникот од Општинската администрација напомена дека предметот на договорот кој што треба да биде вклучен опфаќа реновирање на постојаниот спортски објект.
Советникот Дарко Масларковски се јави за збор и праша дали доколку жителите и Општината имаат потреба, дали ќе можат да добијат бесплатно користење на теренот или ќе бидат задолжени да плаќаат на новиот сопственик за користење на тревната површина
Градоначалникот Тимчо Муцунски одговори декатој иммот не го отстапуваат и дека истиот имот останува Општински. Градоначалникот Тимчо Муцунски  напомена дека на некоја комерцијална основа некој ќе го земе, ќе го среди и ќе инвестира, каде што за возврат на тоа ќе биде регулиран начинот на кој што ќе се користи таа локација,а  Општината ќе добие можност да го користи за свои потреби, а исто така и одредени социјално ранливи категории да не треба да плаќаат никаква надомест за користењето на истата. Градоначалникот напомена дека нјдобро е приватен партнер да инвестира, но истовремено најголемата корист ќе ја има Општината кој што ќе има среден и уреден простор кој што некој друг ќе има обврска да го одржува, а Општината ќе може да го користи бесплатно за нејзини потреби.
Советникот Дарко Масларковски се јави за реплика и напомена дека останува на тоа дека со излагањето на Градоначалникот и на претставникот од Општинската администрација Зоран Крстаноски се одзима од жителите и од Општината и се дава на приватник да се стопанисува
Советникот Дејан Ристовски се јави за збор и праша на кого плаќаат кирија оние кои што го користат игралиштето и дали е наведено во договорот кога ќе заврши периодот од 12 години игралиштето дали ќе биде оставено како што е сега  или ќе биде сеуште употребливо
Градоначалникот Тимчо Муцунски одговори дека тоа е тоа кое што се обидуваат да го укажат дека нешто било оставено нерегулирано, отворен простор, јавен  имот кој што се користел од секој како сметал дека е соодветно и затоа сега го ставаат во соодветна рамка и врз основа на Извештај на државен завод за ревизија постапуваат и велат дека после 10-20 години ставаат ред во делот на располагањето на недвижниот имот кој што го има Општината.         
Претставник од Општинската администрација Зоран Крстаноски одговори дека по завршување на 12 годишниот период на користење од страна на приватниот партнер истиот е должен фудбалскиот терен во исправна и функционална состојба да биде предаден во владение на Општината.
Советникот Дејан Ристовски се јави за реплика и постави прашање дали немаше можност самата Општина да раководи со ова игралиште, зошто мораше да се даде на приватно лице 
ГЛАСАА: ЗА – 16 советници         ПРОТИВ –4 советници ВОЗДРЖАНИ- нема
Се констатира дека Одлуката е усвоена.


9-та точка-Предлог-одлука за утврдување бесправен објект за кој може да се изврши вклопување на објектот во урбанистичко-планска документација објект бр.1 и објект бр.2 на КП 2982 КО Кисела Вода 2.
ГЛАСАА: ЗА – 20советници      ПРОТИВ – нема    ВОЗДРЖАНИ- нема
   Се констатира дека Одлуката е усвоена.

10-та  точка-Предлог-одлука за доделување еднократна парична помош на семејствата со новороденче на подрачјето на Општина Аеродром во 2024 година.
Советничката Вангелина Мојаноска се јави за збор и напомена дека оваа Одлука ќе ја поддржат како Советничка група, но реагираат на сумата, бидејќи веќе трета година истата сума се издвојува.Советничката напомена дека постојано преку амандмани бараат да се зголеми сумата, но сега даде едно размислување до Градоначалникот да размисли на следниот буџет, односно ребаланс ако се прави оваа сума да се зголеми 
Советникот Васе Канзуров се јави за реплика и напомена дека во однос на нивниот предлог се согласуваат , меѓутоа напомена дека има 0 проекти од капитален износ од страна на Владата и тие капитални објекти ќе мора Општината да се сноси и затоа тој однос помеѓу Централната Власт на трошоците на Општината за изградба на објект и на Општинските пари од Општинскиот буџет  има дискрепанца.
Советничката Вангелина Мојаноска се јави за контра реплика и напомена дека го почитува мислењето на Советникот Васе Канзуров, но точката на дневниот ред е за новороденчиња.Советничката напомена дека во врска со Локалната и Државната власт имаат претставници кои што таму треба да расправаат, а овде за интересите на жителите кои што ги избрале ќе се потрудат да им одговорат.
Советникот Милутин Рисески се јави за збор и напомена дека се работи за еднократна парична помош која што Градоначалникот ветил дека ќе ја зголеми од 8.000 денари на 20.000 денари уште во првата година од мандатот.Советникот напомена дека не постојат никакви оправдувања особено во делот на средствата што стигаат од Централната Власт кон Општината, затоа што и блок дотациите биле зголемени согласно потребите на Општината.Исто така Советникот напомена дека иако Градоначалникот велел дека нема поддршка од  Централната Власт, Советникот потсети дека само неколку недели подоцна бил усвоен Централниот буџет каде што биле прифатени Амандмани на Вмро-Дпмне со кои ќе се врши реконструкција на детска градинка и изградба и доградба на Основно училиште во Општина Аеродром. Советникот напомена  дека тоа бил Амандман на Вмро-Дпмне кое што мнозинството го прифатило во Собранието на РСМ, а напомена дека во Општина Аеродром има спротивна ситуација каде што они со Амандман интервенираат нешто што е ветување на Градоначалникот да се усвои.
ГЛАСАА: ЗА – 26 советници         ПРОТИВ – нема ВОЗДРЖАНИ- нема
Се констатира дека Одлуката е усвоена.

11-та точка  - Предлог-заклучок за усвојување на Извештај за реализирани активности од областа на образованието во Општина Аеродром за 2023 година
ГЛАСАА: ЗА –16советници     ПРОТИВ –нема ВОЗДРЖАНИ- нема
Се констатира дека Заклучокоте усвоен

12-та точка  -Предлог- заклучок за усвојување на Извештајот за реализирани активности од областа на културата во Општина Аеродром за 2023 година
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Заклучокоте усвоен.

13-та точка-Предлог-заклучок за усвојување на Извештај за реализирани активности од областа на спортот во Општина Аеродром за 2023 година
Советникот Дејан Ристовски се јави за збор и напомена дека од Извештајот како што може да се види помошта за дел на клубовите кои гравитираат во Општина Аеродорм не е исплатена поради тоа што снемало пари кои што биле планирани во минатиот буџет.Исто така Советникот напомена дека клубовите очекуваат нов конкурс за нивна помош да аплицираат
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Заклучокот е усвоен.


14-та точка-Предлог-заклучок за усвојување на Извештајот за реализирани активности од областа на социјалната и детската заштита во Општина Аеродромза 2023 година
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Заклучокот е усвоен.

15-та точка- Предлог-заклучок за усвојување на Извештајот за реализирани активности на Општина Аеродром во областа на заштитата и спасувањето на граѓаните и материјалните добра за 2023 година
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Заклучокот е усвоен.


16-та точка-Предлог-програма за измена  на Програма (Ј) комунални дејности на подрачјето на Општина Аеродром за 2024 година
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Програмата е усвоена.

17-та точка-Предлог-одлука за донесување на измена и дополна на Детален урбанистички план за градска четврт И11 блок 11.12, Општина Аеродром со плански период (2021-2026) површина на опфатот (2.355xа).
Претставник од Општинската администрација Зоран Пауновски даде образложение по однос на точката
ГЛАСАА: ЗА – 15советници         ПРОТИВ –нема   ВОЗДРЖАНИ- нема
    Се констатира дека Одлуката е усвоена.


18-та точка-Предлог-програма за измена и дополна на Програма за јавни рааботи на територија на општина Аеродром за периодот на 2024 година
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Програматае усвоена.

19-та точка-Предлог-одлука за давање на трајно користење на движни ствари на Јавното претпријатие за комунални дејности на Општина Аеродром
ГЛАСАА: ЗА – 16советници         ПРОТИВ –нема   ВОЗДРЖАНИ- нема
    Се констатира дека Одлуката е усвоена.

20-та точка-Предлог-одлука за давање спонзорство на Здружение за развој и иновации за поздрав живот АРЕОЛА Скопје за 2024 година
ГЛАСАА: ЗА – 23советници         ПРОТИВ –нема   ВОЗДРЖАНИ- нема
    Се констатира дека Одлуката е усвоена.

21 точка-Предлог-одлука за давање спонзорство на Друштво за спортски дејности Кошаркарски клуб МЗТ Скопје Аеродром АД Скопје за 2024 година.
ГЛАСАА: ЗА – 24советници         ПРОТИВ –нема   ВОЗДРЖАНИ- нема
    Се констатира дека Одлуката  е усвоена.

22 точка-Предлог-одлука за давање спонзорство на Општинскиот сојуз на училишен спорт Аеродром Скопје за 2024 година
ГЛАСАА: ЗА – 24советници         ПРОТИВ –нема   ВОЗДРЖАНИ- нема
    Се констатира дека Одлуката е усвоена.


23-та точка- Советнички прашања
Милутин Ристески-Прашање поврзано со Дупот во Населба Лисиче, Дуп за градска четврд ЈИ 09 блок 0901. Она што ме интересира сограѓаните од  Населба Лисиче имаат некој податок дека Дупот неделава бил испратен или треба да се прати до крајот на неделата на одобрување, односно на мислење во Министерството за транспортни врски. Она што јас успеав да го видам во платформата на Е урбанизам е дека Дупот добил позитивно мислење од Град Скопје на 26 Декември минатата година, имал некои забелешки од агенцијата за катастар кои што се веќе корегирани, меѓутоа не гледам дали е пратен до Министерството за транспортни врски. Од тука прашувам дали е пратен и даливо блиска иднина ќе биде пратен и кое се плановите понатаму за овој Дуп.
-Прашање поврзано за Мичурин со напуштениот објект, имам информација, добив одговор дека напуштениот објект кој што е населен со бездомници кои прават неред во околината е нелегален, односно предметот за легализација бил одбиен. Отука се поставува прашањето бидејќи овој објект сега и официјално со одбивањето на предметот за легализација е дивоградба ,се поставува прашањето кога ќе биде срушен објектот, какви се плановите по таа насока , има ли Општината услови тоа да го сруши во блиска иднина, бидејќи тоа е единствено решение кое ќе оневозможи понатаму бесправно узурпирање на овој објект од страна на лицата кои што прават неред тука и сметаат на жителите од околните згради.

Горан Костовски-моето прашање беше околу Дупот за Лисиче, па ако може и мене на писмено да ми се одговори до каде е процедурата со тој Дуп, каде е во моментов што се чека за да се одобри да дојде на Совет.

Васе Канзуров-Кога ќе се отпочнат активностите со анкетирање на населението во населба Мичурин, затоа што ние останавме последна населба од Општина Аеродром која нема зонско паркирање. Имаме голем проблем со возила кои што не се на жители од Општина Аеродром, имаме возила од Општина Аеродром кои ги оставаат на паркиралиштето блиску до новата железничка и пешки одат на работа. Барам да се отпочне постапка да се завршат отпочнатите постапки за зонско во Ново Лисиче и во стар Аеродром и да биде и нашиот проблем решен.Кога ќе биде отпочната постапката за анкетирање на населението на куќните совети.
-Кога ќе се сруши нелегализираниот објект во населба Мичурин кој прави проблем на населението

Вангелина Мојановска-Јас добив одговор каде што барав колку садници Општина Аеродром има засадено, добив одговор добиен од паркови и зеленило каде што Општина Аеродром само ми го проследи.Сега да прашам ова што овде е наведено кои се садници и каде се засадени, дали тие Општина Аеродром ги има организирано и обезбедено, дали во соработка Општина Аеродром ги има платено овие средства, дали Општина Аеродром знае и има учествувано во засадувањето на овие садници и зошто не ми даде одговор Општината, туку паркови и зеленила кое што ние ќе си поставевме прашање во Советот на Град Скопје

Дејан Ристовски-Постави прашање во однос на Дупот во Долно Лисиче, во однос на тој Дуп жителите од Долно Лисиче ги посетиле и кажале дека имаат петиција која ја потпишале 160 луѓе од Долно Лисиче за недонесување на овој Дуп додека не се реши прашањето со категоризација на регионалниот пат кој поминува низ нивното населено место. Советникот напомена дека преписот од петицијата е поднесен на 20.6.2023 до архивски број 18-1532/1, исто така Советникот напомена дека според наведената делница 12 55 од патот ер 11 06 поминува низ населено место Долно Лисиче и Драчево каде што се изградени живеалишта врз основа на урбанистичко планска документација пред донесувањето на Одлуката за категоризација на Државниот пат. Советникот напомена дека при категоризација на патот посебно делниците 12 55 и 12 56 не е земено во предвид дека истите поминуваат покрај недвижности кои врз основа на урбанистичко планска документација прибавиле одобрение за градење пред донесување на оваа Одлука за категоризација.Советникот се осврна на еден правилник за стандарди и нормативи на урбанистичко планирање каде што напомена дека под член 66 точка 3 пишува дека ширината на магистралниот пат кој поминува низ населено место треба да биде од 3 25 до 3 ипол метри по лента и напомена дека само врз основа на овој податок Општината требала да поднесе барање и да излезе во пресрет на жителите од Долно Лисиче за нова категоризација каде што тој пат би направил во локален за да може да се стави забрана за движење на тешки товарни возила. Советникот го цитираше барањето од жителите на  Драчево и Долно Лисиче.Прашањето на Советникот е зошто кога сме имале ваква петиција не се почекало да дојдат на Власт и на централно ниво што е извесно , па тогаш да направат категоризација на патот и да ги спасат жителите на Долно Лисиче.

Сузана Делева-Прашање кое се однесува за детската улица која се наоѓа во Населба Ново Лисиче, таа е доста фрекфентна ја користат дечиња и сите возрасни популации, меѓутоа неколку месеци наназад ако се прошета по детската улица ќе се утврди дека детската улица нема клупи за седење и така предходно немаше доволен број на клупи за седење, па поставив барање да се постават дополнителен број на клупи, меѓутоа сега ако се оди на детската улица ќе се види дека има само 5 клупи за седење. Прашањето е дали Општина Аеродром планира да се постават клупи на тие места каде што нема и ако планира кога планира да се постават клупи на тие места.
На самата детска улица има поставено жардињери, меѓутоа во моментов ако се оди на самата детска улица ќе се види дека жардињерите се ругло на самата улица и се опасност за сите кои се движат на таа децка улица. Голем дел од мермерните плочи кои се на врвот на самите жардињери се испокршени и истите се поставени на работ на жардињерите и не само тоа туку и голем дел од жардињерите се празни, наместо да се поставени со било какви дрвца.Дали Општината планира да ги обнови жардињерите на оваа детска улица и дали планира да го посади со било какви растенија тие жардињери.

Љупчо Недески-Дали Општината има извршено ревизија на детските игралишта што се наоѓаат на територијата  на Општина Аеродром и во каква ситуација се наоѓаат истите, дали се евидентирани тие руинирани игралишта, бидејќи не е точно дека сите игралишта се оштетени од страна на лица кои вандализираат во Оптината, туку има игралишта кои со текот на годините попуштаат, се оштетуваат. Дали се евидентирани и дали се планира санација на истите.

-Дали од страна на Општината е реагирано кај изведувачот на мини плоштадот кој се наоѓа позади ТЦ Бисер, бидејќи подлогата која е изработена од гума е целосно распадната. Дали е е евидентиран тој пропуст и дали од страна на Општината е реагирано кај изведувачот.
Дали е точно дека кошаркарскиот клуб МЗТ Скопје се соочува од тужби како од тренери така и од играчи, дали е точно дека кошаркарскиот клуб има изгубено спор од 40.000 евра кој за неисплатени плати кој дополнително ќе треба да ги исплати на едно лице. Дали и колку тужби имаме од играчи кои го имаат напуштено клубот. 
Бидејќи клубот има потпишано договор со МТЛ дали од тој договор е платена барем една рата, дали на сметката на кошаркарскиот клуб МЗТ Скопје од Аеродром има легнато еден денар од компанијата МТЛ која ја носат играчите на дресот. Доколку има уплата извршена од нивна страна барам банков извод да ми се достави во прилог на одговорот.

-Дали клубот во моментов должи плати на играчите и на кој датум е точно исплатена последната декемвриска плата на играчите на МЗТ Скопје Аеродром


Дневниот ред беше исцрпен.
Со тоа  заврши 38-та седница на Советот на Општина Аеродром.

